
Suġġett

Talba għal deċiżjoni preliminari – Juzgado de Primera Instancia de Palma de Mallorca – Interpretazzjoni tad-Direttiva tal- 
Kunsill 93/13/KEE, tal-5 ta’ April 1993, dwar klawżoli inġusti f’kuntratti mal-konsumatur (ĠU Edizzjoni Speċjali bil-Malti, 
Kapitolu 15, Vol. 2, p. 288) – Protezzjoni tal-konsumaturi fil-qasam ta’ self fil-proprjetà immobbli – Ekwilibriju 
kuntrattwali – Prinċipju “pro konsumatur” – Leġiżlazzjoni nazzjonali ta’ proċedura ċivili applikabbli għall-proċedura ta’ 
eżekuzzjoni ipotekarja

Dispożittiv

Id-Direttiva tal-Kunsill 93/13 KEE, tal-5 ta’ April 1993, dwar klawżoli inġusti f’kuntratti mal-konsumatur, u l-prinċipji tad-dritt tal- 
Unjoni dwar il-protezzjoni tal-konsumaturi u l-ekwilibriju kuntrattwali għandhom jiġu interpretati fis-sens li huma esklużi mill-kamp 
ta’ applikazzjoni tagħhom dispożizzjonijiet leġiżlattivi u regolamentari ta’ Stat Membru, bħal dawk inkwistjoni fil-kawża prinċipali, fl- 
assenza ta’ klawżola kuntrattwali li tbiddel il-portata jew il-kamp ta’ applikazzjoni ta’ dawn id-dispożizzjonijiet tal-aħħar. 

(1) ĠU C 226, 03.08.2013.

Sentenza tal-Qorti tal-Ġustizzja (Id-Disa’ Awla) tat-30 ta’ April 2014 (talba għal deċiżjoni preliminari 
tal-Conseil d’État – il-Belġju) – Ordre des architectes vs État belge

(Kawża C-365/13) (1)

(Rinviju għal deċiżjoni preliminari — Direttiva 2005/36/KE — Artikoli 21 u 49 — Rikonoxximent ta’ 
kwalifiki professjonali — Aċċess għall-professjoni ta’ perit — Eżenzjoni mill-perijodu ta’ prova 

professjonali)

(2014/C 194/10)

Lingwa tal-kawża: il-Franċiż

Qorti tar-rinviju

Conseil d’État

Partijiet fil-kawża prinċipali

Rikorrenti: Ordre des architectes

Konvenut: État belge

Suġġett

Talba għal deċiżjoni preliminari – Conseil d’État (il-Belġju) – Interpretazzjoni tal-Artikoli 21, 46 u 49 tad-Direttiva 2005/ 
36/KE tal-Parlament Ewropew u tal-Kunsill, tas-7 ta’ Settembru 2005, dwar ir-Rikonoxximent ta’ Kwalifiki Professjonali (ĠU 
L 255, p. 22) – Aċċess u eżerċizzju tal-professjoni ta’ perit – Inklużjoni fl-Ordre des architectes – Leġiżlazzjoni nazzjonali li 
tikkundizzjona din l-inklużjoni għad-detenturi ta’ prova ta’ kwalifika mogħtija fil-Belġju li jkunu lestew perijodu ta’ prova 
professjonali ta’ sentejn – Projbizzjoni tar-rekwiżit tat-tlestija ta’ tali perijodu ta’ prova jew ta’ esperjenza ekwivalenti għad- 
detenturi ta’ diploma ta’ perit miksuba fi Stat Membru ieħor

Dispożittiv

L-Artikoli 21 u 49 tad-Direttiva 2005/36/KE tal-Parlament Ewropew u tal-Kunsill, tas-7 ta’ Settembru 2005, dwar ir- 
Rikonoxximent ta’ Kwalifiki Professjonali, kif emendata bir-Regolament tal-Kummissjoni (KE) Nru 279/2009, tas-6 ta’ April 2009, 
għandhom jiġu interpretati fis-sens li jipprekludu lill-Istat Membru ospitanti milli jeżiġi li detentur ta’ kwalifika professjonali miksuba 
fl-Istat Membru tal-oriġini u msemmija fil-punt 5.7.1 tal-Anness V jew fl-Anness VI ta’ din id-direttiva, iwettaq perijodu ta’ prova, 
jew jipprova li huwa għandu esperjenza professjonali ekwivalenti, sabiex jiġi awtorizzat jeżerċita l-professjoni ta’ perit. 

(1) ĠU C 274, 21,09,2013

